
Brahmanaih Kritam Narmada Stotram

బ్రాహ్మణైః   కృతం నర్మదాస్తోత్రమ్
Document Information

Text title : Brahmanaih Kritam Narmada Stotram

File name : brAhmaNaiHkRRitaMnarmadAstotram.itx

Category : devii, devI, nadI, skandapurANa, stotra

Location : doc_devii

Proofread by : PSA Easwaran

Description/comments : skandapurANa | AvantyakhaNDa | revAkhaNDa | adhyAya 60/24-36; 38-

41||

Latest update : July 6, 2025

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

July 6, 2025

sanskritdocuments.org



Brahmanaih Kritam Narmada Stotram

బ్రాహ్మణైః   కృతం నర్మదాస్తోత్రమ్

తతః కేచిత్స్తువన్త్యన్యే   జయ దేవి నమోఽస్తు తే ॥౨౪॥
నమోఽస్తు తే సిద్ధగణైర్నిషేవితే   నమోఽస్తు తే సర్వపవిత్రమఙ్గలే   ।
నమోఽస్తు తే విప్రసహస్రసేవితే   నమోఽస్తు రుద్రాఙ్గసముద్భవే   వరే ॥౨౫॥
నమోఽస్తు తే సర్వపవిత్రపావనే  నమోఽస్తు తే దేవి వరప్రదే  శివే ।
నమామి తే శీతజలే సుఖప్రదే  సరిద్వరే పాపహరే విచిత్రితే  ॥౨౬॥
అనేకభూతౌఘసుసేవితాఙ్గే గన్ధర్వయక్షోరగపావితాఙ్గే  ।
మహాగజౌఘైర్మహిషైర్వరాహైరాపీయసే    తోయమహోర్మిమాలే ॥౨౭॥
నమామి తే సర్వవరే సుఖప్రదే  విమోచయాస్మానఘపాశబద్ధాన్  ॥౨౮॥
భ్రమన్తి  తావన్నరకేషు మర్త్యా యావత్తవామ్భో న హి సంశ్రయన్తి  ।
స్పృష్టం  కరైశ్చన్ద్రమసో   రవేశ్చేత్తద్దేవి  దద్యాత్పరమం పదం తు ॥౨౯॥
అనేకసంసారభయార్దితానాం  పాపైరనేకైరభివేష్టితానామ్    ।
గతిస్త్వమమ్భోజసమానవక్త్రే ద్వన్ద్వైరనేకైరభిసంవృతానామ్   ॥ ౩౦॥
నద్యశ్చ పూతా విమలా భవన్తి త్వాం దేవి సమ్ప్రాప్య న సంశయోఽత్ర ।
దుఃఖాతురాణామభయం దదాసి శిష్టైరనేకైరభిపూజితాసి   ॥ ౩౧॥
విణ్మూత్రదేహాశ్చ  నిమగ్నదేహా భ్రమన్తి  తావన్నరకేషు మర్త్యాః ।
మహాబలధ్వస్తతరఙ్గభఙ్గం   జలం న యావత్తవ సంస్పృశన్తి ॥ ౩౨॥
మ్లేచ్ఛాః  పులిన్దాస్త్వథ   యాతుధానాః పిబన్తి యేఽమ్భస్తవ దేవి పుణ్యమ్ ।
తేఽపి ప్రముచ్యన్తి  భయాచ్చ ఘోరాత్కిమత్ర విప్రా భవపాశభీతాః ॥ ౩౩॥
సరాంసి నద్యః క్షయమభ్యుపేతా ఘోరేయుగేఽస్మిన్కలినావసృష్టే ।
త్వం భ్రాజసే  దేవి జలౌఘపూర్ణా దివీవ నక్షత్రపథే  చ గఙ్గా ॥ ౩౪॥
తవ ప్రాసాదాద్వరదే  విశిష్టే కాలం యథేమం పరిపాలయిత్వా ।
యాస్యామ మోక్షం తవ సుప్రసాదాద్వయం  యథా త్వం కురు నః ప్రసాదమ్  ॥ ౩౫॥

1



బ్రాహ్మణైః   కృతం నర్మదాస్తోత్రమ్

త్వామాశ్రితా  యే శరణం గతాశ్చ గతిస్త్వమమ్బేవ పితేవ పుత్రాన్  ।
త్వత్పాలితాయావదిమం సుఘోరం కాలం త్వనావృష్టిహతం  క్షిపామః ॥ ౩౬॥
ఇతి శ్రీస్కన్దపురాణే   ఆవన్త్యఖణ్డే రేవాఖణ్డే షష్టితమా -ధ్యాయాన్తర్గతం

బ్రాహ్మణైః   కృతం నర్మదాస్తోత్రం  సమాప్తమ్ ।
స్కన్దపురాణ  । ఆవన్త్యఖణ్డ । రేవాఖణ్డ । అధ్యాయ ౬౦/౨౪-౩౬; ౩౮-౪౧॥
skandapurANa . AvantyakhaNDa . revAkhaNDa . adhyAya 60/24-36; 38-41..

